2020ko ABENDUAREN 22an UDALBATZARRAK EGINDAKO OHIKO
OSOKO BILKURAREN AKTA 14 zk.

Zarauzko udaletxeko batzar-aretoan, 2020ko abenduaren 22an, arratsaldeko
zazpietan, Udalbatzarra bildu da, egun eta ordu horietarako aurretik deituta zegoen
ohiko bilkura egiteko xedez.

Udalbatzako kide hauek bertaratu dira:
Batzarburua Xabier Txurruka Fernandez jn.

Zinegotziak Miren Letamendia Belloso and. (telematikoki)
Jesus Arana Gomez jn.
Iratxe Zorrozua Eguiazabal and.
Iban San Martin Hernandez jn. (telematikoki)
Leire Arana Olabarrieta and.
Ixidor Larrafiaga Ayerbe jn.
Iker Basurko De Miguel jn.
Irune Urbieta Alberdi and.
Koldo Uribarri Zenekorta jn.
Itziar Murua Uria and.
Ion Arozena Eizagirre jn.
Mikel Goenaga Gubia jn. (telematikoki)
Ainara Landa Argote and. (telematikoki)
Begona Olaizola Elordi and.
Xabier Etxaburu Elu jn. (telematikoki)
Jesus Goikoetxea Balentziaga jn.
Eider Illarramendi Azkue and. (telematikoki)
Gloria Vazquez Herranz and.

Oihane Delgado Pita and.
Ez da etorri Patxi Elola Azpeitia jn.
Idazkaria Ines Diaz de Villafranca Arzamendi and.

Jarduneko kontu-hartzailea Itziar Kortabarria Garitano and.

Covid-19ak eragindako alarma egoera dela-eta, aipatutako zinegotziek
bideokonferentzia bidez hartu dute parte.

GAI-ZERRENDA




1.- 2020ko AZAROAREN 26ko BILKURAREN AKTA ONARTZEA.

http:/ /bideoakta.zarautz.eus/ ?pleno=20201222&punto=1

Udalbatzarrak onartu du, aho batez, 2020ko azaroaren 26an egindako osoko
bilkuraren akta.

2.- ALKATETZAREN DEKRETUEN KONTROLA:

— 2020ko azaroaren 23tik abenduaren 16ra.

http:/ /bideoakta.zarautz.eus/ ?pleno=20201222&punto=2

Segidan, Alkatetzak azaroaren 23tik abenduaren 16ra erabakitako dekretuen
berri izan du Udalbatzak.

3.- TOKIKO GOBERNU BATZARRAREN ERABAKIEN KONTROLA:

— 2020ko azaroaren 23tik abenduaren 14ra.

http:/ /bideoakta.zarautz.eus/ ?pleno=20201222&punto=3

Era berean, Tokiko Gobernu Batzarrak 2020ko azaroaren 23tik abenduaren 14ra
hartutako erabakien berri izan du Udalbatzak.

4.-1369 DEKRETUAREN BERRI JAKITEA: Zinegotzien ardura berria.

201911110006

http:/ /bideoakta.zarautz.eus/ ?pleno=20201222&punto=4

Udalbatzarrari jakinaren gainean jartzeko, hemen jasotako erabakia irakurri du
idazkari andreak:

Alkatetzaren 1369 Dekretua, 2020ko abenduaren 4koa:

“Jon Andoni Urdangarin Urrutia zinegotzi jaunak bere karguari uko egin zionez eta
beharrezkoa zenez hura ordezkatzea, 2020ko azaroaren 5ean 1213 Dekretua egin nuen, IRUNE
URBIETA ALBERDI andreari Gazteria arloa kudeatzeko ardura emateko.

Bestalde, 2020ko azaroaren 26an egindako bilkuran, Udalbatzarrak EAJ/PNV udal
taldeko kide batzuen ordainsariak aldatzea erabaki zuen, zeregin eta ardura berriak bereganatu
zituztelako.


http://bideoakta.zarautz.eus/?pleno=20201222&punto=1
http://bideoakta.zarautz.eus/?pleno=20201222&punto=2

Ildo horri jarraituz, eta kontuan hartuta hemendik aurrera Udalak aurre egin beharko
diola pandemia ondorengo egoera berriari, iruditu zait egokia dela egoera horretan sakontzea eta
neurri batzuk hartzea udal taldearen baitan antolakuntza berregituratzeko.

Alkatetzaren 2019ko ekainaren 20ko 0777 Dekretuaren bidez, hainbat kudeaketa-ardura
formalizatu nituen, gobernu-taldeko zinegotzi batzuei zegozkien ardurak emateko.

Hain zuzen ere, lker Basurko De Miguel jaunari honako ardura hauek eman zitzaizkion:

Barne kudeaketa (kontratazioa, ondarea...) Iker Basurko De Miguel
Garapen jasangarria, 2030 helburuak Iker Basurko De Miguel
Herritarren Arreta Zerbitzukoa (HAZ) Iker Basurko De Miguel
Mugikortasuna Iker Basurko De Miguel
Toki garapen ekonomikoa (merkataritza, ostalaritza...) | lker Basurko De Miguel

Bestalde, Ixidor Larrafiaga Aierbe jaunari Turismo eta Jaien ardura eman zitzaion.

Koronabirusaren krisiak sekulako aldaketa eragin du gure gizartearen
funtzionamenduan eta, baita, gure administrazio publikoetan; beraz, beharrezkoa izango da
egoera berri horri aurre egitea.

Udal honek, gainera, erronka berrietara egokitu beharra dauka, une honetan garrantzi
berezia dutelako eta Udalaren aldetik jarduera indartsuagoa eskatzen dutelako. Eta, horiez gain,
eguneroko eta ohiko jarduerak egiten jarraitu behar du, beharrezkoa delako, zalantzarik gabe,
horiei ere aurre egitea.

Administrazioei —bakoitzari bere neurrian eta beren eskumeneko arloetan— une
honetan honakoa eskatzen digute eragindako sektoreek eta, orokorrean, herritarrek: erantzun bat
ematea eta berehalako ekintzak aurrera eramatea, krisiaren ondorioak arintzeko. Beraz, lerro
estrategikoak finkatu behar dira jarritako bidean aurrera egiteko.

Testuinguru horretan eta egungo egoeran, erabateko garrantzia dute berrikuntzak eta
udalerrirako proiektu estrategikoek, Udalak bere legealdi planean jarritako zereginak betetzeko.

Horregatik, uste dut guztiz beharrezkoa dela Proiektu estrategikoen eta Berrikuntzaren
arloan ardura berezi bat izendatzea eta Turismoa merkataritzarekin eta ostalaritzarekin
bateratzea.

Azkenik, egokitzat jo da beste ardura espezifiko bat sortzea, "Animalien ongizatea eta
babesa" izenekoa.

Horiek horrela, eta urriaren leko 40/2015 Legeak —Sektore Publikoaren Araubide
Juridikoarenak — ematen dizkidan eskurantzak erabilita, honako hau

ERABAKITZEN DUT:

Lehena.- 2019ko ekainaren 20ko 0777 Dekretua aldatzea, eta ondoren adierazitako
udalkideei udal antolamenduko arlo hauek kudeatzeko ardura ematea, eskumenaren
titulartasuna laga gabe.

Barne kudeaketa (kontratazioa, ondarea...): Iker Basurko De Miguel




Garapen jasangarria, 2030 helburuak: Iker Basurko De Miguel
Herritarren Arreta Zerbitzukoa (HAZ) Iker Basurko De Miguel
Mugikortasuna Iker Basurko De Miguel
Toki garapen ekonomikoa Iker Basurko De Miguel
Proiektu estrategikoak eta Berrikuntza Iker Basurko De Miguel
Turismoa, Merkataritza eta ostalaritza Ixidor Larrafiaga Ayerbe
Jaiak Ixidor Larrafaga Ayerbe
Animalien ongizatea eta babesa Gloria Vazquez Herranz

Bigarrena.- Kudeaketa-ardura horiek eragina izango dute izendatuek zinegotzi izaera
duten denboran. Dena den, edozein unetan eta baldintza formalak aurrez bete ondoren, ardura
horiek aldatu edo baliogabetu ahal izango dira.

Hirugarrena.- Dekretu hau izendatuak izan diren udalkideei jakinaraztea, ardurak onar
ditzaten. Udalbatzarrari ere horien berri ematea, egiten duen lehen bilkuran; eta, laburtuta,
Gipuzkoako Aldizkari Ofizialean, web-orrian eta udaletxeko iragarki-taulan argitaratzea.

Laugarrena.-- Dekretu hau Alkatetzaren ebazpenen liburuan transkribatuko da, eta bere
dataren hurrengo egunetik aurrera izango du eragina.”

5.- UDALERRI EUSKALDUNEN MANKOMUNITATERAKO (UEMA) UDAL
ORDEZKARIAK IZENDATZEA.

Espedientea: 201911110006

http:/ /bideoakta.zarautz.eus/ ?pleno=20201222&punto=5

Akordio-proposamena irakurri ostean, proposamena eztabaidatu eta bozkatu
dute. Bozketak emaitza hau izan du:

Botoak alde: 11 (10 EAJ-PNV, 1 PSE-EE)
Botoak aurka -
Abstentzioak: 9 (8 EH Bildu, 1 Podemos-Equo Berdeak)

Ondorioz, adierazitako gehiengoarekin, Udalbatzarrak erabaki hau hartu du:

“Udalbatzak 2019ko uztailaren 2an egindako bilkuran hartutako erabakiaren
bidez, besteak beste, Jon Andoni Urdangarin Urrutia jauna izendatu zen Udalbatza
Udalerri Euskaldunen Mankomunitatean (UEMA) ordezkatzeko.

Izendatuak zinegotzi karguari uko egin dionez, bidezkoa da hura ordezkatzea,
eta, Euskara Sailak proposatuta, Udalbatzak, gehiengoz, ERABAKI DU:

Zinegotzia den IXIDOR LARRANAGA AIERBE jauna izendatzea, udal hau
Udalerri Euskaldunen Mankomunitatean (UEMA) ordezka dezan, lehen izendatutako
Andoni Urdangarin Urrutia eta ordezkoa KOLDOBIKA URIBARRI ZENEKORTA jna.”



6.- 2021. URTERAKO ORDENANTZA FISKALAK. BEHIN BETIKO
ONESPENA.

Espedientea: 2020C2100003

http:/ /bideoakta.zarautz.eus/ ?pleno=20201222&punto=6

Segidan, aztergai honi dagokion akordio-zirriborroa irakurri du idazkari
andreak. Amaieran, udal taldeek beren iritzia eman dute, eta proposamena bozkatu.
Hona hemen emaitza:

Botoak alde: 11: (10 EAJ-PNV, 1 PSE-EE)
Botoak aurka 8 (8 EH Bildu)
Abstentzioak: 1 (1 Podemos-Equo Berdeak)

Horrela, bada, adierazitako gehiengoarekin Udalbatzarrak erabaki hau hartu du:

“2020ko urriaren 8an egindako osoko bilkuran, Udalbatzarrak erabaki zuen
hasierako onespena ematea ORDENANTZA FISKAL batzuen eranskinen aldaketari (udal
zergak, tasak eta prezio publikoak), 202leko urtarrilaren letik aurrera indarrean
sartzeko.

Espedientea jendaurrean egon den epean, hiru alegazio-idazki aurkeztu dira:

Alegazioak aztertu ondoren, eta Antolakuntzako informazio-batzordeak hala
proposatuta, Udalbatzarrak, gehiengoz, ERABAKI DU:

Lehenengoa.- Aurkeztu diren hiru alegazioak ezestea.

Bigarrena.- Behin betiko onartzea hasiera batez Udalbatzarrak 2020ko urriaren
8an onartutako Ordenantza Fiskaletan egindako aldaketak, 2021eko urtarrilaren letik
aurrera indarrean sartzeko.

Hirugarrena.- Ordenantza Fiskalen Aldaketak Gipuzkoako Aldizkari Ofizialean
argitaratuko dira, uztailaren 5eko 11/1989 Foru Arauak, Gipuzkoako Hazienda Lokalak
arautzekoak, 16.4 artikuluan agintzen duena betetzeko, guztien jakinerako eta
aipatutako aginduan aurre-ikusten diren gainontzeko ondorioetarako. ”

7.- 2020KO 6. ORDENANTZA FISKALAREN b) ETA e) ATALETAN
ARAUTZEN DIREN TASAK ALDATZEA. HASIERAKO ONESPENA.

Espedientea: 2020C2100004



http:/ /bideoakta.zarautz.eus/ ?pleno=20201222&punto=7

Akordio-proposamena irakurri ostean, proposamena eztabaidatu eta bozkatu

dute. Bozketak emaitza hau izan du:

Botoak alde: 20 (10 EAJ-PNV, 8 EH Bildu, 1 PSE-EE, 1 Podemos-Equo
Berdeak)

Botoak aurka -

Abstentzioak: -

Ondorioz, aho batez, Udalbatzarrak erabaki hau hartu du:

“6. ORDENANTZA FISKALA, udal jabari publikoaren erabilera pribatibo edo

aprobetxamendu bereziagatik ordaindu beharreko tasak arautzen dituena, aldatzeko
proposamena prestatu du Zarauzko Udalak.

Horrenbestez, aipatutako Batzordeak hala proposatuta Udalbatzarrak, aho

batez, ERABAKI DU:

Lehena.- Hasierako onespena ematea ORDENANTZA FISKAL honen eranskinaren

aldaketari:

6. ORDENANTZA FISKALA: udal jabari publikoaren erabilera pribatibo edo
aprobetxamendu bereziagatik ordaindu beharreko tasak arautzen dituena.

b) Erabilera publikoko udal lurzoruak mahai, aulki, beladore eta antzeko beste elementu
batzuekin okupatzea, irabazi asmoa dagoenean.

Gehitu bukaeran:
* COVID-19ak sortutako krisi soziosanitarioa dela medio, 2020ko 2. denboraldiari
(azaroa-martxoa) dagokion tasaren zenbatekoaren gaineko %100eko aparteko hobaria

aplikatuko da.

6. ORDENANTZA FISKALA: Ibilgailuak finken barruko aldera sartzea eta horiek aparkatzeko
erreserbak egitea.- Pasabide lizentziak

Gehitu bukaeran:

* COVID-19ak sortutako krisi soziosanitarioa dela medio, 2020 urteari dagokion tasaren
zenbatekoaren gaineko %100eko aparteko hobaria aplikatuko da tasaren subjektu
pasiboa EJSNren (CNSE) honako epigraferen batean sartuta dagoenean: 5510, 5520, 5530,
5590, 5610, 5629 edo 5630”.

6. ORDENANTZA FISKALA: Ibilgailuak finken barruko aldera sartzea eta horiek aparkatzeko
erreserbak egitea.- Lekua erreserbatzea:

Gehitu bukaeran:



* COVID-19ak sortutako krisi soziosanitarioa dela medio, 2020 urteari dagokion tasaren
zenbatekoaren gaineko %100eko aparteko hobaria aplikatuko da tasaren subjektu
pasiboa EJSNren (CNSE) honako epigraferen batean sartuta dagoenean: 5510, 5520, 5530,
5590, 5610, 5629 edo 5630”.

Bigarrena.- Espedientea jendaurrean jartzea, 30 egun balioduneko epean,
interesdunek erreklamazio eta iradokizunak aurkeztu ahal izan ditzaten, uztailaren
5eko 11/1989 Foru Arauak, Gipuzkoako Toki Ogasunak arautzen dituenak, 16.
artikuluan ezartzen duenaren arabera.

Jendaurreko informazio-izapidea jakitera emango da udaletxeko iragarki-taulan
zein web-orrian jarriko den eta Gipuzkoako Aldizkari Ofizialean zein probintzian
gehien zabaltzen diren egunkarietako batean argitaratuko den iragarkiaren bidez.

Hirugarrena.- Erreklamazio edo iradokizunik aurkeztu ezean, Ordenantza
Fiskalen aldaketa behin betiko onartutzat joko da, berariazko erabakirik hartu behar izan
gabe. Dena den, indarrean sartzeko, Gipuzkoako Aldizkari Ofizialean testu osoa
argitaratu beharko da.”

8.- EH BILDU UDAL TALDEAK AURKEZTUTAKO PROPOSAMENA:

— Mozioa: Zarauzko udalean Eusko Jaurlaritzari udalentzako ez ohiko funtsa
berezi gehigarria eskatzea.

Espedientea: 202000010007

http:/ /bideoakta.zarautz.eus/ ?pleno=20201222&punto=8

Hurrena, EH-BILDU udal taldeak aurkeztutako proposamena irakurri du Murua
andreak. Hona hemen testua:

Mozioa, Zarauzko udalean Eusko Jaurlaritzari udalentzako ez ohiko funtsa
berezi gehigarria eskatzea.

ZIOA:

COVID19aren pandemiak sortutako krisiak gogor eragin du udalen
egunerokotasunean, eta batez ere, udalek 2020rako eginiko aurreikuspenetan.
Udalek beraien aurreikuspenak alde batera utzi eta beste lehentasun eta beharrizan
batzuei egin behar izan diete aurre: herritarren osasun segurtasuna bermatzeko
neurriak hartzea, garbitasunean zerbitzu gehigarriak ezartzea, gizarte politiken
arloan sortutako beharrizan berriei erantzutea, herrietako komertzio eta zerbitzuei
laguntzea,... Alarma egoeraren ondorioz udal zerbitzu asko bertan behera uzteak
ere galera ekonomikoak eragin ditu udaletan.

Inbertsioak berrantolatzeaz gain, udalek diru sarreretan ere aldaketak jasango
dituzte: batetik, tasa eta prezio publikoen bitartez lortzea aurreikusten zituzten



sarrerak murriztuko dira; eta bestetik, foru finantza funtsaren bidez jaso beharko
luketen diru kopurua ere asko murriztuko da.

COVID19aren krisiak behar berriak sortu ditu, eta erakunde publikoak horiei
erantzutera behartuta daude. Udalak herritarrengandik gertuen dauden
erakundeak izanik, momentu honetan beraien gaitasun ekonomikoa bermatzea oso
garrantzitsua da.

Hori dela eta, Eusko Jaurlaritzak udalentzako ez-ohiko funtsa berezia sortzea
dagokio gutxienez ondorengo udal premiei erantzuteko:

1. Udal zerbitzuetan izaniko galerei aurre egiteko

2. Udalek zerbitzuak eta langile postuak telelanera egokitzeko gastuei aurre egiteko
3. Herritarren larrialdi egoerei aurre egiteko

4. Arrakala informatikoa, haurren elikadura zein udal eskumenekoak ez diren beste
gai batzuetan udalek egindako inbertsioengatik sortutako gastuak ordaintzeko

5. Hezkuntza eta osasun arloan udalei sortuko zaizkien beharrizan berriei aurre
egiteko (adibidez eraikinak egokitzea eta garbitasun neurrien zorrozteak dakartzan
kostu gehigarriak)

Bestetik, Europar Batasunak ere funtsa bereziak iragarri ditu datozen urteetan
izango ditugun erronkei aurre egiteko eta COVID19aren izurriteak areagotutako
krisi ekonomiko eta sozialaren ondorioak berreraikitzeko. Erronka horiei
tokikotasunetik ere egin beharko zaie aurre, eta horretarako ezinbestekoa da
udaletara funtsa horiek heltzea eta udalek (aniztasun osoa kontuan izanik dagokion
ordezkaritzaren bidez) funtsa horien lanketan zuzenean parte hartzea, Nafarroako
Gobernuak ahalbideratu duen bezala.

Zarauzko udalbatzak ondokoa adosten du:

1. EUSKO JAURLARITZARI EAEko udalentzako ez -ohiko diru funtsa berezi bat
sortzea eskatzen dio, udalek COVID19aren krisiaren ondorioz jasan behar dituzten
gastu hauei aurre egiteko:

1. Udal zerbitzuetan izaniko galerei aurre egiteko

2. Udalek zerbitzuak eta langile postuak telelanera egokitzeko gastuei
aurre egiteko

3. Herritarren larrialdi egoerei aurre egiteko

4. Arrakala informatikoa, haurren elikadura zein udal eskumenekoak ez
diren beste gai batzuetan udalek egindako inbertsioengatik sortutako
gastuak ordaintzeko

5. Hezkuntza eta osasun arloan udalei sortuko zaizkien beharrizan berriei
aurre egiteko (adibidez eraikinak egokitzea eta garbitasun neurrien
zorrozteak dakartzan kostu gehigarriak)

2. Busko Jaurlaritzari eskatzen diogu, Europatik datozen funtsen %30 udaletara
bideratua izan dadin bermatu dezala.

3. Eusko Jaurlaritzari eskatzen diogu, Europatik datozen funtsen banaketa zein
lanketa garatuko den guneetan EAEko Udalen aniztasun osoa ordezkatua izango
den ordezkaritza bidez parte hartze zuzena bermatu dezala.



4. Ebazpen hau Eusko Jaurlaritzari jakinaraziko zaio.

Udal taldeek proposamenaren inguruko iritzia eman dute eta, ondoren, mozioa
bozkatzeari ekin diote. Hona hemen emaitza:

Botoak alde: 8 ' (8 EH Bildu)
Botoak aurka 11: (10 EAJ-PNV, 1 PSE-EE)
Abstentzioak: 1 (1 Podemos-Equo Berdeak)

Horrenbestez, adierazitako botoekin, Udalbatzarrak ERABAKI DU EH BILDU
udal taldeak aurkeztutako mozioa ATZERA BOTATZEA.

9.- ESKARI-GALDERAK.

http:/ /bideoakta.zarautz.eus/ ?pleno=20201222&punto=9

Delgado andreak aurreko bilkuran egin zuen eskaera errepikatu du: bideoaktak
sinatu daitezela eta Udalbatzako kideek aukera izan dezatela nahikoa denborarekin
haiek ikusteko.

Aurreko udalbatzarrean lokal bat erosteko kreditu-aldaketaren puntuan alkate
jaunak egindako akusazioa aipatu du Vazquez andreak. Akusazioa onartezintzat jo du,
eta errespetua eskatu du Udalbatzar honetako zinegotzi guztientzat.

Aztertzeko besterik ezean, batzarburu jaunak 2021 Urte Berrirako bakea eta
osasuna opa izan die zarauztar guztiei

Ondoren, osoko bilkurari amaiera eman dio, arratsaldeko zortzi eta hamabitan;
eta nik, idazkariak, horren guztiaren fede ematen dut.



